
Sumariu

PNDS nudar program Governu Timor-Leste nian ne’ebé fé oportunidade bo’ot ba feto sira atu
partisipa iha sira nia Komunidade. Dezefiu PNDS nian termina minimu 40% feto nia partisipasaun iha
siklu hotu iha PNDS hanesan iha tur iha Ekipa Jestaun Suku (EJS), hetan formasaun no benefisiu husi
programa.

Durante implementasaun PNDS husi 2013 too agora, iha dezafiu barak maibé iha mds susesu barak
iha area partisipasaun feto. Maioria indikador ba partisipasaun feto atinji ona hanesan 42% feto iha
EJS, Sekretariadu PNDS lansa ona estratéjia jéneru iha 2015, f6 formasaun ba funsiondriu PNDS hotu
no EJS feto hotu.

Monitorizasaun Social ne’e nudar parte ida atu hare oinsa feto partisipa no benefisiu husi PNDS. Ekipa
ne’ebé hala’o monitoring hetan katak PNDS programa ne’ebé furak ba komunidade iha Poetete,
nune’e komunidade, EJS no lideransa local sira servisu hamutuk ho di’ak, fé kontribuisaun di’ak ba
susesu implementasaun iha Poetete. Programa ne’e benefisiu Komunidade direita, komunidade mak
jere no hetan benefisiu hodi atrai maluk feto sira nia partisipasaun iha EJS no mds nudar trabalhador.
Lideransa local mds fé apoiu ba feto atu hato’o sira nia opiniaun iha enkontru no servisu iha jere no
monitoriza implementasaun PNDS. Alende ida ne’e, EJS no lideransa komunitariu sente katak sira
hetan apoiu nebe di’ak husi ekipa PNDS sira.

Introdusaun

Suku Poetete iha Aldeia 12, iha Postu Administrativu Ermera, ho total populasaun liu husi 9,000. Husi
total EJS 11, iha 5 mak feto (Vice Prezidente KPA, Prezidente EIP, Fasilitador Suku, Sekretariu EIP no
Sekretariu EOM). Poetete tama iha fase 1 siklu 1 hodi implementa sentru komunitdriu tolu iha Aldeia
tolu. Iha fase 1 siklu 3, komunidade deside ona atu implementa be’e mos , be’e matan iha Aldeia
Tibesi no be’e nee sei dada ba Aldeia lima (5).Suku ne’e iha susesu di’ak iha implementasaun PNDS
nune’e ekipa hili atu ba halo estudu kiik ida tuir objetivu iha kraik.

Objetivu no Metodolojia

Objetivu husi monitorizasaun atu: identifika fatores ne’ebé kontribui ba susesu iha partisipasaun feto
iha programa PNDS; identifika nimeru oras ka tempu feto sira fahe ba servisu doméstiku no mods
PNDS; buka hatene kle’an liu benefisiu ba feto sira ne’ebé partisipa iha PNDS; dokumenta susesu ne’e
hodi publika ba parseiru relevantes no mos nudar lisaun diak ba Komunidade seluk nebe implementa
PNDS.

Metodolojia ne’ebé hala’o iha monitorizasaun nee mak diskusaun grupu ho ekipa PNDS Munisipiu,
EJS, komunidade no lideransa local no parseiru seluk, no mds dada lia ho individual balun no mos
analiza dadus husi MIS.



Rezultadu
Susesu PNDS nian iha Suku Poetete atinji tamba fatores importante sira iha kraik ne’e existe no la’o
ho di’ak iha suku laran.

e  PNDS Program nebe furak hodi fo benefisiu ba komunidade

Komunidade, EJS no lideransa komunitdriu hateten katak PNDS nudar programa ne’ebé fo benefisiu
direitu ba komunidade, sira bele partisipa iha enkontru no envolve an iha servisu. PNDS mds fo
formasaun/kapasitasaun barak ba EJS sira hodi bele hala’o sira nia kna’ar ida ne benefisiu bot EJS
sira. Nune’e feto no komunidade antusiasmu hodi partisipa no kontribui.

Tezoreiro EIP hateten “hau aprende buat barak hanesan jestaun ba osan, lidera enkontru no hatene
buat foun kona ba tékniku nian no PDNS fé benefisiu bo’ot mai hau pesoal.” Chefe EIP aprende liu
“oinsa lidera enkontru, foti desizaun no koalia ho povo no trabalhador sira”. Chefe Suco kompara
PNDS ho PDID hateten “PNDS nia sistema diak liu- transparénsia, kualidade projetu diak, no mds
responde direita ba nesesidade baziku komunidade nian.”

Sekretaria EIP (Feto) hateten liu husi PNDS
“aprende buat foun hanesan
aprovizionamentu, jestaun finansa no més
asuntu tékniku”.

Fasilidade nebe sira halo (sentru
komunitariu 3 iha Aldeia 3) ne’e prioridade
mai husi maluk feto sira no lideransa no
komunidade més fo apoiu. Sentru sira ne’e
agora daudaun utiliza ba atividade SISCA
kada fulan, enkontru komunidade no mos
formasaun ruma husi NGO ba
komunidade. Maluk feto isin rua sira agora
lao besik ba sentru atu hetan apoiu saude
(antes sentru ne iha sira lao do’ok tebes).
Chefe suku hateten “komunidade feto sira
kontribui hahan no mds servisu durante
konstrusaun, ami nia papél mak mobiliza
sira no fahe info atu sira tuir iha prosesu
hotu.”

Iha membru komunidade balun kestiona kona ba PNDS nebe maka seidauk too iha sira nia Aldeia

- Membru feto husi komunidade Samatrai hateten katak PNDS, programa ne’ebe f6 benefisiu bot
ba komunidade, no sira sente triste tamba Aldeia vijinho Mertuto, programa PNDS iha ona no
fornese be’e mos ba Aldeia refere. Nia dehan katak “ami hein programa PNDS atu tama iha ami
nia bairo iha tinan 2017 tamba ami mos presija be’e mos”.

- Membru komunidade feto balun husi Aldeia Samatrai, ejiji atu PNDS bele tama lalais ba sira nia
Aldeia atu nune’e sira bele hetan treinamentu husi PNDS, tamba sira hare, feto maluk husi Aldeia
Mertutu agora iha esperensia barak ona tamba hetan apoiu no treinamentu husi PNDS.



e Apoiu maka’as husi lideransa local ba programa no EJS

Husi vizita ne’e ekipa observa katak lideransa local iha Poetete f6 apoiu maka’as ba EJS hodi
implementa PNDS ho susesu ho meus fahe informasaun ba komunidade, halo monitorizasaun
konjunto ho EJS ba fatin projetu, mobiliza no enkoraja Ema ho Difisiensia no komunidade atu servisu
no resolve asuntu balun iha mobilizasaun no insentivu ba trabalhadores. Alem ida ne’e Chefe Suku
ho Chefe Aldeia sira iha kordenasaun diak ho funsionariu PNDS sira iha Postu Administrativu no
Munisipiu atu buka solusaun ba asuntu hanesan insentivu ba trabalhadores. Chefe Aldeia Lekesi
hateten “amitenke buka rai atu hari infraestrutura no tau matan ba trabalhador no badaen sira nebe
servisu iha PNDS, ami asegura ema hotu-hotu bele servisu nune’e ami fahe servisu ba grupu”. Chefe
Aldeia Tarlele hateten “feto sira nia idea/hanoin sempre kena sasaran, iha enkontru Aldeia ami fo
tempu ba feto atu koalia.”

Ba projetu tuir mai, lideransa local, EJS no komunidade mos konkorda ona oinsa atu maintain projetu
be’e mos nebe sira atu implementa iha tempu badak.

Chefe Suku hateten “lha enkontru ho
komunidade, ami halo ona akordu hodi
komunidade sira kontribui osan $86 kada familia
kada tinan ba utilizasaun bee mos, tamba ami nia
sistema be’e mos nee uza bomba. Kada fulan iha
enkontru konselho suku PNDS mos hato’o
relatoriu progresu implementasaun ba konselho
suku no komunidade atu nune’e ema hotu
hatene lala’ok PNDS nian”.

e [EJS nebe forte no iha komitmentu no partisipasaun feto nebe diak

Husi dada lia ho EJS no lideransa local nota katak laiha preokupasaun maka’as ba fahe servisu iha
PNDS no servisu domestika. Ekipa mos observa iha komitmentu forte husi EJS atu PNDS implementa
ho susesu iha Poetete. Maluk EJS feto bele jere sira nia servisu iha PNDS no servisu doméstiku ho
diak, maluk feto iha EJS hotu-hotu konkorda katak la todan ba sira atu fahe servisu “ami toman tena”
hateten Vice Pres KPA. Chefe EIP hateten “foufoun todan ituan maibé ami fahe servisu ho diak, ami
nebe hela besik fatin projetu mak tau matan ba projetu refere, ami més hetan formasaun nebe tulun
tebes ami.”

“Ba hau, insentivu la importante, tanba hau eleitu
husi komunidade no hau membru konselho de
suku (reprezentante feto), e uluk luta ba
indenpendesia mds hau kaer knar nudar
sekretdria ba grupu feto OPMT durante tinan 4
ou 5” - Vice Prezidente KPA.




Natureza husi programa nee komunidade hare fé benefisiu direita ba sira no ekipa EJS sira bele jere
rasik, feto sira fé sira nia hanoin iha enkontru, hetan Formasaun barak, povu hare kedas rezultadu no
uza benefisiu sira. Komunidade méds hato’o sira nia konfiansa no hili EJS feto nebe iha konesimentu
no abilidade atu lidera.

Chefe Suco observa no hateten katak “feto f6 hanoin no sira iha planu prioridade nebe diak, ita
presiza haforsa kapasidade feto, rekomenda fé treinamentu ba feto atu partisipa barak liu tan.”

e Apoiu nebe diak husi ekipa PNDS Postu Admin no Munisipiu

Fatores ida seluk nebe mak influensia ba susesu implementasaun PNDS iha Poetete maka ekipa PNDS
f6 apoiu nebe forte ba EJS no komunidade. Prezidente KPA hanesan mds Chefe Aldeia hateten “ami
hetan apoiu nebe di’ak husi FPA, sira halo servisu diak liu kompara ho NGO nia servisu uluk iha
Poetete, FPA PNDS di’ak liu.” Impresaun hanesan mds hato’o husi Tezoreiro EIP “Bainhira ami presiza
tulun sira (fasilitador) sempre mai tulun ami.” Chefe Aldeia ida aumenta hateten “sira mai tulun ami
oinsa atu resolve asuntu trabalhador no sempre lao ho ami ba monitoriza projetu.”

e Kordenasaun nebe diak entre autores sira

Lideransa local ho komunidade konkorda no kordena ho suku seluk atu oferese be’e ba suku rua

(Legimea ho Talimoro) iha programa PNDS. Alen de kordenasaun iha suku, Administradér Munisipiu
mos 6 apoiu ba programa.

Notian = s

“PNDS programa ne’ebé hetan
apresiasaun boot inklui husi
Prezidente da Republika. Munisipiu
urgulhu ho susesu programa PNDS
tanba Suku sira sente ona progresu
desenvolvimentu too ona iha sira
nia fatin”. Administradér Munisipiu
Ermera (4 de Maio 2016).

-

Observasaun husi parseiru seluk katak kordenasaun di’ak ona iha nivel munisipiu exemplu PNDS ho
SAS, media no NGO. lha komunikasaun, fahe informasaun no visita konjunto ba programa nian.
BELUN sujere atu presiza hadiak kordenasaun di’ak liu iha nivel suku ba suku balun.




“lha Fatuquero, iha projetu kanalizasaun bee mos, lao ho susesu, fo benefisiu ba komunidade, e feto
sira fé apoiu no partisipa iha konstrusaun sistema bee mos ne’e” Micaela do Santos, RTTL, Munisipiu
Ermera (4 de Maio 2016).

Dezafiu

EJS, lideransa komunitaria, FPA no ekipa
PNDS munisipiu hotu hanoin katak
dezafiu nebe sira enfrenta iha
implementasaun PNDS mak distansia
nebe dok, kondisaun estrada nebe la diak
liu liu ita tempu udan.

Sira més hato’o katak fundus operasional nebe limitadu dala ruma la suficiente ba EJS sira atu halo
monitorizasaun no la bele sosa material nebe sira presiza hodi tulun servisu hanesan meja no kadeira.
Alem de ida ne’e komunidade balun preokupa ho insentivu nebe kiik ba trabalhador sira. EJS sira mds
hanoin katak siklu PNDS nia ho papél EOM nia la sinkroniza malu, e.g. Bainhira projetu remata no
lolos tempu ba EOM sira atu halo sira nia knar maibé laiha insentivu ba EOM nune’e sira tenke para
servisu.

Rekomendasaun

Ho implementasaun ne’ebe |a’o diak ona iha Poetete, sei iha buat ruma nebe presiza atu hadiak. EJS

sira rekomenda atu

e Aumenta formasaun kona ba jestaun administrasaun no finansas

e Inklui mds feto sira husi komunidade atu partisipa iha Formasaun PNDS nian

e EJS hotu (11) atu partisipa iha modul A-Liha PNDS atu nune’e sira hotu hatene module sira ne’e
no mos bele halo knar membru seluk bainhira sira la bele servisu

e Suku Visita ba Malu atu komunidade aprende ba malu ho fahe matenek ba suku seluk

e Menu indikativu atu inklui konstrusaun uma ba faluk feto kbiit laek iha suku, karik uma ida kada
tinan atu tulun hadia faluk feto nia kondisaun moris.

Komunidade sente hetan benefisiu husi PNDS nune sira rekomenda:

e PNDS tenke kontinua nafatin atu fornese servisu baziku no més kria servisu ba sira

Lideransa lokal

e Husu atu kontinua programa ida ne’e tanba iha benefisiu boot no direita ba komunidade sira

e F6 apoiu fundus operasional ba EJS nia fasilidade hanesan kamera, meja no kadeira atu utiliza
durante sira nia servisu.



